
Jagadambikakritam Arunachalashiva Stotram

జగదమ్బికాకృతం అరుణాచలశివస్తోత్రమ్

అరుణాద్రిమయం  లిఙ్గం  తుష్టావ  జగదమ్బికా ।
నమస్తే విశ్వరూపాయ శోణాచలవపుర్భృతే ॥౨౧॥
తేజోమయాద్రిలిఙ్గాయ   సర్వపాతతకనాశినే ।
బ్రహ్మణా  విష్ణునా  చ త్వం దుష్పరిచ్ఛేద్యవైభవః  ॥౨౨॥
అగ్నిరూపోఽపి సఞ్ఛాన్తో లోకానుగ్రహక్లృప్తయే    ।
శక్త్యా చ తత్త్వసఙ్ఘాతకరః  కాలానలాకృతిః ॥౨౩॥
అద్రిశ్రేష్ఠారుణాద్రీశ     రూపలావణ్యవారిధే ।
విచిత్రరూపమేతత్తే  వేదవేద్యసురార్చితమ్ ॥౨౪॥
తేజసాం దేవ సర్వేషాం బీజభూతం నిగద్యసే ।
దివ్యం హి పరమం తేజస్తవ దేవ మహేశ్వర ॥౨౫॥
యత్పురా బ్రహ్మణా  దృష్టం  విష్ణునా  చ విచిన్వతా ।
అద్య పూతాస్మి దేవేశ తవ సన్దర్శనాదహమ్  ॥౨౬॥
తేజో దర్శయ మే దివ్యం సర్వదోషహరం పరమ్ ॥
ఇతి శ్రీస్కన్దపురాణే   మాహేశ్వరఖణ్డే ,అరుణాచలమాహాత్మ్యే,
పూర్వార్ధే ,ద్వాదశాధ్యాయాన్తర్గతం  జగదమ్బికాకృతం అరుణాచలశివస్తోత్రం
సమాప్తమ్ ।
స్కన్దపురాణ  ।మాహేశ్వరఖణ్డ । అరుణాఖణ్డ ।పూర్వఖణ్డ । అధ్యాయ ౧౨/౨౧-

౨౬॥

